BYGGINGARFULLTRÚINN Í FLJÓTSDALSHREPPI

SELÁSI  15,  700  EGILSSTÖÐUM

Sími  471 1551

Fundur í byggingarnefnd  Fljótsdalshrepps  27. apríl '03 kl. 1000  á Húsum í Fljótsdal.

Mættir:
Þórarinn Rögnvaldsson, form. bygg.nefndar Fljótdalshrepps



Eiríkur Kjerúlf, nefndarmaður í bygg.nefnd Fljótsdalshrepps

Sigrún Benediktsdóttir,            "


"

Sveinn Þórarinsson, byggingarfulltrúi  Fljótsdalshrepps

1.  Bréf  frá  Rafmagnsveitum  ríkisins  dags. 20.02 '03.

Í bréfinu er vakin athygli á þeim gögnum sem fylgja þurfa umsóknum um rafmagnsheimtaugar. Raflagnateikningar séu yfirfarnar og samþykktar. Á teikningum á m.a. að koma fram afstöðumynd, grunnmynd, snið og einlínumynd af rafmagnstöflu. Að auki þarf að fylgja með hverri umsókn lands- og matshlutanúmer viðkomandi fasteignar.  Frá og með 1. apríl 2003 mun RARIK endursenda heimtaugar umsóknir sem óafgreiddar ef framangreind gögn vantar.

2. Aðstaða verktaka við aðveitustöð á Hamborgarmelum.

Malarvinnslan ehf. sótti um stöðuleyfi fyrir aðstöðu sína á byggingarsvæði aðveitustöðvar á Hamborgarmelum í janúar s.l.  Þarna er stórt hjólhýsi með þurrklósetti.  Hjólhýsið er notað sem mat- og kaffistofa og í því er geymsla fyrir smáverkfæri.  Einnig er á svæðinu stór geymslugámur á hjólum. Á símafundi í 10. febrúar samþykkti byggingarnefnd stöðuleyfi vegna þessarar aðstöðu.  

3. Vinnubúðir á Kárahnjúkasvæði. 

Kynnt bréf frá Landsvirkjun, dags. 22.04 '03, ásamt teikningum sem sýna áform Impregilo SpA varðandi vinnubúðir og vinnuaðstöðu við aðkomugöng 1 og 2. Aðkomugöng 1 eru uppá fjallinu fyrir ofan Valþjófsstað og aðkomugöng 2 á vesturbrún Norðurdals innan við Kleif.  Gert er ráð fyrir að í vinnubúðum við aðkomugöng verði um 100 manns á hvorum stað.

Í samræmi við 56. 57. og 58. greinar í byggingarreglugerð fer Landsvirkjun framá samþykki á framlagðri tilhögun, eftir að farið hefur verið í sameiginlega vettvangsskoðun á ofangreind svæði.

Farið var yfir "Greinargerð um sérstakt svæðaskipulag vegna Kárahnjúkavirkjunar", dags. 2. maí 2001.  Þar kemur eftirfarandi fram í niðurlagi í grein 3.8 Vinnubúðir, geymslu og viðgerðarsvæði.  "Á síðari stigum verður metið, í samráði við viðkomandi skipulags- og byggingarfulltrúa, hvort stærstu vinnubúðarsvæðin kalli á gerð deiliskipulags. Um vinnubúðir gilda að öðru leyti ákvæði 71. gr. byggingarreglugerðar nr. 441/1998 um stöðuleyfi byggingarnefndar vegna tímabundinnar staðsetningar mannvirkja vegna byggingarframkvæmda".

Vegna umfangs vinnubúðanna og þeirrar fjölþættu starfsemi sem þær eiga að þjóna óskar byggingarnefnd eftir því að vinnubúðarsvæðið verði deiliskipulagt í samræmi við lög og reglugerðir þar um. Fyrirliggjandi uppdrættir eru ekki fyllilega fullnægjandi sem deiliskipulagstillaga og engin greinargerð var meðfylgjandi. Byggingarnefnd bendir sérstaklega á leiðbeiningablað nr. 9  frá Skipulagsstofnun varðandi útfærslu á deiliskipulagstillögum.

Að fengnum fullunnum deiliskipulagstillögnum mun byggingarnefnd sjá til þess að auglýsa þær og afgreiða í samræmi við laga- og reglugerðarákvæði.






Fleira ekki tekið fyrir.  Fundi slitið kl. 11:30.

